
Сайлау жүйесі



Сайлау — сайланбалы мемлекеттік 
лауазымдарға адам таңдау науқаны. 

Азаматтардың саясат пен мемлекеттік 
басқаруға атсалысуының ең көлемді əрі нақты 

нысаны болып табылады.



Демократиялық қоғамда сайлау 
мынадай міндет атқарады:

 мемлекеттік жүйенің тиімділігін арттырады; 
саяси элита мен жетекшілерді іріктейді; үкімет 

пен басқарушы саяси партияның саясатын 
бағалайды; мемлекеттің қызметіне қоғамның 

бақылау жасауына мүмкіндік береді; саяси 
жанжалдың алдын алады. Осы міндеттер 

атқарылу үшін сайлау жалпыға бірдей, тең, төте 
(жанама сайлаудың демократиялығы төмен), 

жарыспалы, ерікті түрде өтуге тиіс.



Сайлау жүйесі ұғымы əдетте екі — тар жəне кең 
мағынада қолданылады. 

Кең мағынада сайлау жүйесі дегеніміз — 
Қазақстан Республикасындағы сайлауды өткізу 
мен ұйымдастыруға байланысты туындайтын 

қоғамдық қатынастар жүйесі. Оған сайлау 
комиссияларын құру мен олардың қызметі, 
сайлау округтерін, учаскелерін құру, сайлау 

алдындағы үгіт-насихат, сайлаудың 
қорытындыларын анықтау, т. б. жатады.



Tap мағынада сайлау жүйесі дегеніміз — 
сайлауға қатысқан кандидаттардың немесе 

саяси партиялардың жеңімпаздарын анықтау 
жүйесі. Бүгінгі таңда əлемде мажоритарлық 
жəне пропорционалды сайлау жүйелері кең 

тараған.



Мажоритарлық жүйе (фр. majorite — басым 
көпшілік деген сөзінен шыққан) — 
сайлаушылардың басым көпшілігі дауысын 
берген кандидат сайланған болып саналатын 
сайлау жүйесі. Ол көптеген (АҚШ, Франция, 
Ұлыбритания, т.б.) елдердің президент, 
парламент депутаттарын сайлауда қолданылады.

Пропорционалды сайлау жүйесі дегеніміз — 
сайлауда ұсынған партиялық тізімге сəйкес 
саяси партия Парламентте депутаттың мандат 
сайын иеленетін сайлау жүйесі. 



Қазақстан Республикасында мажоритарлық жəне 
пропорциоиалды сайлау жүйелері қолданылады. Президент, 
Парламент депутаттарын сайлауда мажоритарлық сайлау 
жүйесі қолданылады. Осыған сəйкес:

дауыс беруге қатысқан сайлаушылардың (тандаушылардың) 
50%-дан астам дауысын алған (мұндай жағдайда қайта дауыс 
беру өткізілмейді);
қайта дауыс беру кезінде басқа кандидатка қарағанда дауыс 
беруге қатысқан сайлаушылардың (таңцаушылардың) дауыс 
санының көпшілігін алған кандидат сайланған болып 
есептеледі.



Пропорционалды сайлау жүйесі Парламент Мəжілісінің он депутатын, 
партиялық тізімге сəйкес пропорционалды өкілдіктер жүйесі бойынша жəне 
біртұтас жалпы ұлттық округтің аумақтары бойынша сайлауда қолданылады. 
Мəжіліс сайлауы өткеннен кейін ОСК дауыс беруге қатыскан сайлаушылар 
санының жеті жəне одан да көп пайызын алған партияларды анықтайды. 
Осыдан кейін партияны жақтап дауыс берген сайлаушылар дауысының 

жиынтығы онда — біртұтас жалпы ұлттық округтің аумағы бойынша бөлінетін 
депутаттың мандаттар санына бөлінеді. Бұл нəтиже таңдап алынған алғашқы 

бөлінді сан (квота) болып табылады. Əрбір саяси партия жинаған дауыстардың 
саны квотаға (жеке санға) бөлінеді. Санды бөлу нəтижесінде алынған тұтас 

бөлік — партиялық тізім кұрған тиісті саяси партия алатын депутаттын 
мандаттар саны болып табылады. Депутаттық мандаттар кандидаттарды тиісті 

партиялық тізімге орналастырудың ретінде қатаң бөлінеді. Партиялық 
тізімдерді құраған саяси партиялар арасындағы депутаттық мандаттарды 
бөлудің нəтижесінде сайланған депутат мерзімінен бұрын шығып калған 

жағдайда, оның мандаты Орталық сайлау комиссиясының каулысымен сол 
партиялық тізім бойынша сайланған келесі кандидатқа беріледі. Тиісті 

партиялық тізімде кандидаттар калмаған жағдайда Мəжіліс депутаттарының 
келесі сайлауына дейін мандат бос калады. Саяси партияны тарату немесе 

саяси партиядағы мүшелігін тоқтату осы партияның партиялық тізімі бойынша 
сайланған Мəжіліс депутаттарының өкілеттілігін тоқтату үшін негіз болып 

табылады.



Еліміздегі сайлауды əзірлеу мен өткізуді 
ұйымдастыратын мемлекеттік органдар, сайлау 

комиссиялары болып табылады. Олардың біртұтас 
жүйесін мыналар құрайды:

республикалық Орталық сайлау комиссиясы;
аумақтық сайлау комиссиялары;
округтік сайлау комиссиялары;
учаскелік сайлау комиссиялары



Сайлау комиссиясының өкілеттілік мерзімі — бес 
жыл. ҚР-ның Орталық сайлау комиссиясы сайлау 

комиссиясының бірыңғай жүйесіне басшылық етеді. 
Орталық сайлау комиссиясының төрағасы мен 
мүшелерін Республика Президентінің ұсынуы 

бойынша Парламент Мəжілісі қызметке сайлайды 
жəне қызметтен босатады. Орталық сайлау 

комиссиясы тұрақты жұмыс істейтін жəне еліміздің 
барлық аумағында сайлау туралы заңнамалардың 

орындалуына басшылық етуді жүзеге асыратын орган 
болып табылады. 


